
Макалада салыктык кылмыштуулукка байланыштуу 

болгон көйгөйлөр иликтенген. Салык кылмыштарынын өз-

гөчөлүктөрү, түшүнүктөрү жана окумуштуулардын ой 

пикирлери жөнүндө жазылган. Кылмыштын негизги себеп-

терин аныктоого багытталган объективдүү мүнөздөмө-

лөр берилген. Салыктык кылмыштарынын таасиринен 

мамлекеттик бюджеттин жабырланышы жөнүндө ай-

тылат. Мамлекеттик бюджетке кайдыгер карагандардын 

жана конституциялык милдеттерин аткаргысы келбеген 

жарандарын таасиринен Кыргызстанда салык кылмыш-

тары жылдан жылга көбөйүп жаткандыгын тууралуу 

айтылат. Кыргыз Республикасында жалпы мамлекеттик 

салыктарынын түрлөрү болгон киреше салыгы, пайда са-

лыгы, кошумча нарк салыгы, акциз салыгы, жер казынасын 

пайдалануу салыгы жана сатуу салыктары жөнүндө кыс-

кача айтылат. Салыктык кылмыштары башка экономика-

лык кылмыштардын катарында жашыруун, аларды жа-

соонун ар кандай ыкмалары кеңири жайылышы тууралуу 

баяндалат. Салык кылмыштары менен күрөшүүнүн жана 

алдын алуунун багыттары жөнүндө айтылат. Кыргыз-

станда жыл башынан бери салык төлөмдөрү төлөнбөй ка-

лышынын себептери жана салык төлөөчүлөрдүн качып 

жүрүшү. Жогорудагы айтылган каталарды жоюу боюнча 

жалпы методикалык сунуштарды иштеп чыгууну сунуш-

тоо. 

Негизги сөздөр: бюджет, салык кылмышы, киреше-

лер, келтирилген зыян, патент, салык талабы, мүлк салы-

гы, салык төлөө, акциз салыгы. 

В статье исследуются проблемы, связанные с налого-

выми преступлениями. В нем описаны особенности, концеп-

ции и мнения ученых о налоговых преступлениях. Дана 

объективная характеристика, направленная на выявление 

основных причин преступления. Ущерб государственному 

бюджету из-за налоговых преступлений.Количество нало-

говых преступлений в Кыргызстане с каждым годом рас-

тет из-за безразличия отношения на госбюджета и граж-

дан, не желающих выполнять свои конституционные обя-

занности. К видам общих государственных налогов в Кыр-

гызской Республике относятся подоходный налог, налог на 

прибыль, налог на добавленную стоимость, акцизный налог, 

налог на недропользование и налог с продаж. Налоговые 

преступления скрываются среди других экономических 

преступлений, и широко распространены различные спосо-

бы их совершения. Рассказано о направлениях борьбы и пре-

дотвращения налоговых преступлений. Причины неуплаты 

налогов в Кыргызстане с начала года и уклонение от упла-

ты налогов. Рекомендуем разработать общие рекоменда-

ции по устранению вышеуказанных ошибок.  

Ключевые слова: бюджет, налоговое преступление, 

доход, ущерб, патент, налоговое требование, налог на иму-

щество, уплата налогов, акцизный налог. 

The article explores problems related to tax crimes. It de-

scribes the features, concepts and opinions of scientists about 

tax crimes. An objective characteristic is given, which isaimed 

as identifying the main causes of the crime. Damage related to 

the State budget due to tax crimes. The number of tax crimes in 

Kyrgyzstan increasing every year because of indifference of the 

State budget and citizens who do not want to fulfill their constitu-

tional duties. The types of general state taxes in Kyrgyzstan are 

income tax, profit tax, subsoil tax and sales tax. Tax crimes are 

lurk among other economic crimes and wide spread in different 

ways. It is described directions for combating and preventing 

tax crimes. Reasons for tax evasion in Kyrgyzstan since the be-

ginning of the year. We recommend developing general recom-

mendations for the elimination of the above errors. 

Key words: budget, tax crime, income, damage, patent, tax 

claim, property tax, payment of taxes, excise tax. 

Салыктар Кыргызстандын бюджетинин киреше 

бөлүгүнүн негизи болуп калуу менен, салыктык тү-

шүүлөрдүн эсебинен социалдык чөйрөнү, артыкчы-

лыктуу улуттук долбоорлорду каржылоо ишке ашы-

рылууда. Мыйзамда белгиленген салыктарды төлөө – 

ар бир жарандын конституциялык милдети деп эсеп-

телинет. Жарандар мыйзамда каралган учурдагы жа-

на тартипте салыктарды, жыйымдарды төлөөгө мил-

деттүү [1, 27-б.]. Негизги документтерге таянсак КР 

Финансы министрлигинин отчетуна ылайык, 2019-

жылдын өткөн төрт айдын жыйынтыгы боюнча был-

тыркыга салыштырмалуу 1,1 млрд. сомдон ашуун ки-

реше бюджетке түшпөй калган [4, 3-б.]. Бул деген 

бюджеттик иштеген уюмдардын, мекемелердин жана 

ишканалардын эмгек жамаатына эмгек акылары, пен-

сиялары өз убагында берилбейт деген сөз. Ал эми жа-

рандардын социалдык жактан муктаждыктары, та-

тыктуу жашоо шарттары чечилбейт: заманбап үйлөр-

дү, жолдорду, мектептерди жана дарылануучу жай-

ларды куруу.  

Мамлекеттик жана аймактык укук коргоо орган-

дарынын кылмыштарды каттоо жана башка эксперт-

тердин маалыматтарына караганда Кыргызстанда са-

лык кылмыштары жылдан жылга бир аз көбөйүп 

жаткандыгын билдирет. Негизги себеби мамлекеттик 

бюджетке кайдыгер карагандардын жана конститу-

циялык милдеттерин аткаргысы келбеген жаранда-

рын көбөйүшү деп мен түшүндүрүлөт. 

Жазык-жаза саясатына каршы аракеттенүү 

чөйрөсүндөгү салык кылмыштуулуктун шарттарын-

да, социалдык-экономикалык жана саясий туруксуз-

дукту түшүндүрөт. Мамлекеттик улуттук коопсузду-

гуна карама-каршы, анткени бүтүндөй салыктардан 

төлөөдөн качуу, мамлекеттин кадыр-баркын кетирүү 

менен мамлекеттик бийликке, конституциялык укук-

тарына, эркиндиктерине зыян келтирет, татыктуу эм-

гек сапатынын деңгээлине, жарандардын жашоосуна, 

эгемендикке жана аймактык бүтүндүккө, туруктуу 

өнүгүүсүнө, жана Кыргыз Республикасынын корго-

нуу жөндөмдүүлүгүнө [5, 14-б.]. Бул теманын актуал-

дуулугу салыктык кылмыштары жана бузуулар үчүн 

жоопкерчиликти белгилөө жана салык төлөөдөн баш 

тартууну азайтуу дегенди түшүндүрөт. 

Илимий адабияттарда “салык кылмышынын” тү-

шүнүгүн аныктоого бир нече мамилелерди иштеп чы-

гышкан. Айрым окумуштуулар салыктык кылмыш-

тарды мамлекеттик бюджетке милдеттүү төлөмдөр-

дүн келип түшпөгөнүнө байланыштуу мамилелердин 

ар кандай түрлөрүн камтыган кылмыш деп түшүндү-

рүшөт. Башка изилдөөчүлөр, мисалы; Володина Н.В. 

“Салык төлөөдөн качуу учурдагы Россиянын улуттук 

коопсуздугуна коркунуч келтирген кылмыш катары 

эсептеген. Айрым окумуштуулар, мисалы, В.В. Муд-

рых “салык кылмышы” түшүнүгүнүн мазмунун кыл-

мыш ишин уюштуруу максаттары менен байланыш-

тырат” [6, 19-б.].  

"Салык кылмышы" термини "салык төлөөдөн ка-

чуу" түшүнүгүнүн кеңири маанисинен келип чыгат, 

кылмыштын жазасы салык төлөөдөн баш тартуунун 

мазмунун жана өзгөчөлүктөрүн толук чагылдырат. 

Бул маселени изилдеген айрым окумуштуулар салык 

төлөөдөн баш тартуу түшүнүгүн аныкташкан. Миса-

лы; Соловьев И.И. мыйзам менен төмөнкүдөй сөздөр 

кабыл алынышы мүмкүн деп эсептейт: “салыктан баш 

тартуу, мамлекеттик бюджеттен тышкаркы фонду-

ларга камсыздандыруу төгүмдөрүн төлөө - бул мый-

замсыз, мамлекеттик бюджетке жана мамлекеттик 

бюджеттен чегерилген салыктарды же төгүмдөрүн тө-

лөөгө же төлөбөөгө багытталган [7, 378-б.]. 

Илимий адабияттарда жеке жана юридикалык 

жактардын салыктык кылмыштары үчүн жоопкерчи-

ликти негизсиз бөлүштүрүү жөнүндө айтылган сынды 

белгилейбиз, бул көйгөйдү четтетүү үчүн, аларга 

бирдиктүү мамиле жасоо керек [9, 186-б.]. Салыктык 

кылмыштар башка экономикалык кылмыштардын 

катарында жашыруун, аларды жасоонун ар кандай 

ыкмалары кеңири жайылган. Белгилей кетүүчү нерсе, 

салыктык кылмыштарды жасоодо келтирилген зыян 

экономикалык чөйрөдөгү башка бардык кылмыштар-

дан келтирилген зыяндан бир топ көп. 

Салык кылмышы жана салык кылмыштуулугу 

экономикалык өнүгүүнүн базар режимине ээ болгон 

бардык өлкөлөрдө жалпы экономикалык кылмыштуу-

луктун элементтеринин бири болуп саналат. Жогору-

да айтылгандай, ушул иштин алкагында изилденген 

кылмыштар үчүн кылмыш жоопкерчилигинин ордун 

аныктоо жана өркүндөтүү: салык төлөө – бул алынган 

кирешени ээликтен ажыратуу, ошондуктан көпчүлүк 

өз ресурстарын максималдуу сактоого жана мамле-

кетке төлөнгөн сумманы минималдаштырууга аракет 

кылат. Азыркы өнүгүү мезгилиндеги салыктык кыл-

мыштар, атап айтканда, экономикалык кылмыштар, 

өлкөнүн экономикалык жашоосундагы өзгөрүүлөр 

менен алгач рынок мамилелеринин келип чыгышы, 

экономикалык процесстердин циклдик өнүгүшү, 

адамдык негизги психология жана тапкан нерсесин 

кайтарып бербөө менен аныкталат. Белгилей кетсек, 

салыктык кылмыштуулук заманбап базар экономи-

касы үчүн таптакыр жаңы көрүнүш болуп саналат. 

Салык кылмыштуулугунун чыныгы көрсөткүч-

төрү тигил же бул деңгээлде, төмөнкү көрсөткүчтөр 

менен белгилениши мүмкүн [8, 14-б.]: 

1) Калктын кирешелери жөнүндө расмий жарыя-

ланган маалыматтар менен реалдуу айырмачылыктар. 

Мисалы: бай адамдардын пайда болушу; 

2) Керектөө чыгымдарынын ортосундагы айыр-

мачылыктар. Мисалы: люкс товарларды сатып алуу 

же премиум-классы жана салык максатында жарыя-

ланган кирешелер. 

3) Жашыруун жумуш, «ак эмгек акы». 

4) Банк тутумунан тышкары күндөлүк жүгүртүү-

дөгү накталай акчалардын көбөйүшү. 

5) Төлөөгө болбогон кризистин курчушу, каттал-

ган банкроттун санынын көбөйүшү.  

6) Алынган салыктардын жалпы көлөмүнүн 

азайышы (жыйымдын азайышы), айрыкча салыктык 

кирешелерди күтүүдө. 

7) Карыздардын жалпы суммасын кармоо, же 

азайтуу (жылдык ставка, же салыктардын айрым кате-

гориялары үчүн белгилүү бир салык). 

8) Чет өлкөгө капиталдык экспорттоо, чет өлкө-

лүк банктарда эсептерди ачуу, чет өлкөлүк активдерге 

башка каражаттарды инвестициялоо жана капиталды 

экспорттоо. 

 Бул иштин алкагында, криминал чөйрөсүндө са-

лыктык кылмыштуулукка байланыштуу көйгөйлөрдү 

иликтегенибиз бекеринен эмес. Салык кылмыштары-

нын өзгөчөлүктөрүн, ошондой эле салыктык кыл-

мыштарды жасоонун негизги себептерин аныктоо 

(алар айдан ачык тапкан акчасынан жарым-жартылай 

баш тартуу, мамлекетке “салык” төлөбөө), ошондой 

эле салыктык укук бузууларды, кылмыштын негизги 

себептерин аныктоого багытталган объективдүү мү-

нөздөмөлөр. Кылмыш ишин козгоодон баш тартуу же 

эскирүү мөөнөтү аяктагандан кийин кылмыш ишин 

куугунтуктоону токтотуу жана башка көйгөйлөр ме-

нен аныктоо. 

Азыркы дүйнөдөгү экономикалык кылмыштуу-

лукту изилдеп, ата мекендик жана чет өлкөлүк автор-

лордун эмгектерин окуп, азыркы дүйнөдөгү салыктык 

кылмыштын абалы жана өнүгүшү жөнүндө төмөнкү-

дөй жалпыланган тыянакка келсек болот [8, 14-б.]: 

1) Салыктык кылмыштын абалы же көрсөткүч-

төрү белгиленген салыктардын суммасы менен түз-

түз себепсиз байланышта эмес. Салыктардын жогорку 

деңгээли көбүнчө салыктык кылмыштуулуктун ачык 

жана тез секиришинде эмес, салыктык юрисдикция-

нын өзгөрүшүнө алып келет.  

 2) Салыктык кылмыштын циклдик мүнөзү. 

Циклдердин бирден-бир себеби, ошондой эле эконо-

миканын циклдик өнүгүшү жана ар кандай интенсив-

дүүлүк деңгээлиндеги финансылык кризистер, базар 

экономикасы бар өлкөлөрдө кайталанган. Финансы-

лык кризис бизнес чөйрөсүндө да, калк арасында да 

кирешелердин төмөндөшүнө алып келет, бул сөзсүз 

түрдө үнөмдөөгө, анын ичинде милдеттүү чыгымдар-

га да алып келет. Натыйжада, биз салыктык кылмыш-

туулуктун көбөйгөндүгүн белгилейбиз [3, 62-б.]. 

3) Бизнес сектору үчүн, анча-мынча үй чарбала-

ры үчүн салыктарды, жыйымдарды, милдеттүү тө-

лөмдөрдү төлөбөө түрүндөгү кылмыш (бузуулар) иш-

тери. Жеке жактар салыктарды төлөөгө ыйгарым 

укуктуу юридикалык жактардын өкүлдөрүнө салыш-

тырмалуу көп учурда кылмыш жоопкерчилигине тар-

тылышпайт. 

4) Салыктык кылмыштуулук көрсөткүчтөрүн 

талдоодо, кылмыштын ушул түрлөрүнүн жогорку ке-

чигүүчүлүгүн эске алуу керек. Демек, статистикалык 

көрсөткүчтөрдө салык төлөөдөн качуу жаатындагы 

иш жүзүндөгү абалдары чагылдырбайт.  

5) Салыктык кылмыштуулук бир мамлекеттин 

чегинде болсо дагы, аймактык айырмачылыктар ме-

нен мүнөздөлөт. мындай айырмачылыктар төмөнкү 

факторлорго байланыштуу: калктын кирешелеринин 

деңгээлине жараша [3, 62-б.]. 

Кыргыз Республикасында жалпы мамлекеттик 

салыктардын түрлөрү төмөнкүлөр: 

- Киреше салыгы, пайда салыгы, кошумча нарк 

салыгы, акциз салыгы, жер казынасын пайдалануу са-

лыгы, сатуу салыгы. 

- Жергиликтүү салыктардын түрлөрү; жер салы-

гы; мүлк салыгы; 

- Атайын салыктардын түрлөрү: милдеттүү па-

тенттин негизиндеги салык; ыктыярдуу патенттин 

негизиндеги салык; бирдиктүү салыктын негизиндеги 

салык салуунун жөнөкөйлөтүлгөн системасы; салык 

келишиминин негизиндеги салыктар; эркин экономи-

калык аймактардагы салык режими; атайын каражат-

тар салыгы [3, 62-б.].  

Юридикалык адабияттарда салыктык кылмыш-

тар жөнүндө бир тараптуу бирдиктүү чечимдер жок. 

Эң көп таралган көз караш, ага ылайык салыктык кыл-

мыштардын объектисинин түрү салык салуу, салык-

тарды төлөө, бажы төлөмдөрү жана мамлекеттик бюд-

жеттен тышкаркы фондуларга камсыздандыруу тө-

гүмдөрү жаатында мамлекеттик мыйзамдарда белги-

ленген коомдук мамилелердин тартиби [10, 33-б.]. 

Ошондой эле, салыктык кылмыштардагы укук бузуу-

нун объектиси мамлекеттин экономикалык коопсуз-

дугунун негизи болуп саналган көз караш келтирил-

ген. Башка булактарда, бюджет жана бюджеттен тыш-

каркы фонддор чөйрөсүндө пайда болгон коомдук ма-

милелер деп эсептелинет. Салыктык кылмыштардын 

объектисин аныктоого сунушталган мамилелердин ар 

бири өз алдынча. Бирок, көбүнчө кылмыштуу кол са-

луунун өзүнчө жагын гана чагылдырат. Кылмыштын 

объектисин аныктоо үчүн, биздин оюбузча, салыктык 

кылмыштардын коомдук коркунучун эске алуу, кара-

лып жаткан иш-аракеттерди жасоодо социалдык ма-

милелердин кыйла олуттуу кесепеттерин келтирүү 

керек. 

Социалдык коркунуч – бул негизги категория. 

Кылмыштын коомдук коркунучун ачуу – кылмыш-

тын коомго кандай зыяны бар экендигин көрсөтүү. 

 Кыргыз Республикасынын колдонуудагы жазык 

мыйзамы коомдук коркунучтун сапаттык жагын 

айырмалайт, коомдук коркунучтун мүнөзү буга бай-

ланыштуу. Сандык компонент дагы баса белгиленип, 

ал салтка айланып, коомдук коркунучтун деңгээли 

деп аталат. Биз карап жаткан кылмыш иш-аракеттери 

сапаттык жана сандык мүнөздөмөлөрү жагынан дагы 

коомдук коркунучка ээ. Салык кылмыштарынын 

коомдук коркунучу, биринчи кезекте, салыктардын 

жана жыйымдардын функцияларын өзүлөрү белгилөө 

менен аныкталат. Алардын мааниси бюджетти тол-

туруу жана анын функцияларын жүзөгө ашыруу. Бул 

учурда, бардыгы жөнөкөй - бюджетке салыктардын 

түшпөшү мамлекеттин түптөлүшүнө доо кетириши 

мүмкүн: зарыл чыгымдарды, биринчи кезекте корго-

нууга, социалдык кызматтарга жана саламаттыкты 

сактоого чыгымдарды каржылоонун мүмкүн эмести-

ги. Бирок, изилденип жаткан кылмыштардын мүнөзү-

нүн жана коомдук коркунучунун деңгээлин аныктоо-

до башка факторлорду, анын ичинде ар дайым мате-

риалдык мүнөздө болбой тургандыгын эске алуу ке-

рек. Салыктарды төлөө милдеттенмеси [11, 60-б.]. Ар 

бир цивилизациялуу мамлекеттин ар бир жаранынын 

негизги милдеттеринин бири. Бирок милдеттенмени 

аткарбай, жарандаря конституциялык түзүлүштүн 

пайдубалын бузуп, мамлекетти алсыздандырат. Са-

лык кылмыштарынын коомдук коркунучу төмөнкү-

дөй көрүнүштөр менен мүнөздөлөт: 

Биринчи айкын көрүнүшү – Кыргыз Республика-

сынын бюджетине каражаттарды түшпөөсү же толук 

эмес көлөмдө түшүүсү. Төмөнкү статистикалык ми-

сал көрсөтүлгөн позициянын тууралыгын тастыктайт. 

Кыргызстанда (2019-ж.) жыл башынан бери 1,3 мил-

лиард сом салык төлөмдөрү төлөнбөй калды ал эми 

салык төлөөчүлөр качып жүрүшөт. 

 Кыргызстанда ишкердик субъекттеринин 235 са-

лыктык текшерүүсү жүргүзүлүп, анын жыйынтыгын-

да 1 миллиард 332,6 миллион сомго кошумча салык-

тар аныкталган. Бул тууралуу Экономикалык кыл-

мыштарга каршы күрөшүү мамлекеттик кызматы 

(GSBEP) билдирген. Анын айтымында, бюджетке 

839,2 млн сом кайтарылды [4, 3-б.]. Салыктык кыл-

мыштардын коомдук коркунучтуулугу күмөнсүз жа-

на бир катар ар кандай факторлор менен аныкта-

лат, алардын ар бири каралып жаткан кылмыштын 

объектисинин мүнөздөмөлөрү үчүн маанилүү. Ошен-

тип, кылмыштардын коомдук коркунучу түздөн-түз 

мамлекеттин финансылык чөйрөсүнө, ошондой эле 

башкаруу тутумунун негиздерине, ошондой эле 

өлкөнүн конституциялык түзүлүшүнүн негиздерине 

терс таасирин тийгизүүдө. Жогоруда айтылгандарга 

ылайык, салыктык кылмыштар көп өлчөмдүү кыл-

мыштык укук бузууларга кирет. 

Кыргыз Республикасынын Жазык кодексинде ка-

ралган кылмыштын объективдүү жагы төмөндөгү иш-

аракеттерди жасоодо байкалат: салык декларациясын 

же эсептөө документтерин Кыргыз Республикасынын 

салыктар жана жыйымдар жөнүндө мыйзамдарына 

ылайык милдеттүү түрдө берилүүчү башка документ-

терди бербөө; салык декларациясына же эсептөө до-

кументтерине атайылап жалган маалыматтарды кир-

гизүү. Салык кылмышы аны кылмышкер катарына 

кошуу үчүн ири өлчөмдө жасалышы. Салыктан качуу 

ыкмалары Кыргыз Республикасынын Жазык кодекси-

нин 231-беренесинин диспозицияларында келтирил-

ген. Аларга төмөнкүлөр кирет: - салык декларациясы-

на, Кыргыз Республикасынын мыйзамдарына ылайык 

атайылап жалган маалыматтарды берүү үчүн талап 

кылынган башка документтерди киргизүү [2, 39-б.]. 

Мындай иш-аракет кылмышкердин жигердүү араке-

тин камтыйт; салык декларациясын же башка көрсө-

түлгөн документтерди тапшырбаганда. Мындай ара-

кет аракетсиздикти билдирет. Кылмыш салык мый-

замдарында белгиленген мөөнөттө иш жүзүндө салык 

төлөөдөн качкан учурдан тартып жасалды деп эсепте-

лет. Көпчүлүк учурда, салык текшерүүлөрүнөн кийин 

кылмыш иштери козголот. Салык төлөөчүгө карата 

кылмыш ишин козгоо маселесин чечүү үчүн, салык 

инспекциясы тиешелүү материалдарды ыйгарым 

укуктуу тергөө органдарына жөнөтүшү керек, эгерде 

бир эле учурда төмөнкү шарттар болсо: 

- Салык органынын салык мыйзамдарынын тий-

иштүү беренесине ылайык салык төлөөчүнү салык 

жоопкерчилигине тартуу жөнүндө чечими (кабыл 

алынган жана күчүнө кирген);  

- Салык төлөөчүгө салык талабы жөнөтүлсө. Са-

лык төлөөчүнүн мындай талабы, анын ичинде талап 

кылынган карыздын, айып санкцияларынын жана 

туумдардын суммасы толугу менен аткарылбаса;  

- Белгилүү бир мөөнөттүн бүткөндүгү - салыктын 

кошумча чегерүү жөнүндө салык органынын чечимин 

ыктыярдуу аткаруу үчүн белгиленген мөөнөт бүткөн 

күндөн тартып эки ай;  

- Карыздын суммасы кылмыш белгилерин кам-

тыган укук бузуу фактысын аныктоого мүмкүндүк 

берет. Салык инспекциясы жогорудагы жагдайлар 

аныкталган учурдан тартып 10 жумушчу күндөн ке-

чиктирбестен материалдарды тергөө органдарына жө-

нөтүшү керек. Кыргыз Республикасынын Жазык ко-

дексинин 232-статьясынын негизинде жана жогоруда 

көрсөтүлгөн сандарга дал келген объективдүү негиз-

дер боюнча салыктык укук бузуулар үчүн жазык 

жоопкерчилиги каралган [2, 39-б.]. Макаланын аягын-

да жыйынтыктоо иретинде салык кылмыштардын 

коомдук коркунучу түздөн-түз; - мамлекеттин финан-

сылык чөйрөсүнө, башкаруу тутумунун негиздерине, 

ошондой эле өлкөнүн конституциялык түзүлүштөрү-

нө терс таасирин тийгизүүсү белгилүү. Ошондуктан 

салыктык кылмыштардын жасалышына каршылыкты 

күчөтүү үчүн Кыргыз Республикасынын ар кайсы ай-

мактарында кылмыш-жаза жоопкерчилигин колдонуу 

практикасын жалпылаштырууну, квалификацияга ка-

рата укуктук мамилелердеги айырмачылыктарды 

аныктоону жана мындай каталарды жоюу боюнча 

жалпы методикалык сунуштарды иштеп чыгууну су-

нуш кылуу керек. Качан гана жарандар мамлекеттик 

салыктарды өз убагында төлөө маданиятына жетиш-

кенде, мамлекетте өнүгүү процесси жогору болот 

жана жарандардын жашоосуна татыктуу шарт түзү-

лөт деп эсептеймин. 

